
Чет тили фанидан мустақил ишларнинг мақсади – 
амалий машғулотлар давомида олинган билим ва 
кўникмаларни янада мустаҳкамлаш ва 
такомиллаштиришдан иборат. Дарс машғулотларида 
кўтарилган мавзуларни ўз мутахассислик соҳаларига 
боғланган ҳолда лойиҳа ишларини амалга оширишлари, 
портфолио ва тақдимотлар (слайд, ҳисобот, муаммоли 
вазият ва ҳ.к. кўринишида) тайѐрлашлари кўзда 
тутилади. Мустақил ишларнинг мавзулари амалий 
машғулотларда ѐритилган мавзуларга мос ҳолда 
бўлиши лозим. Мавзулар талабаларнинг соҳаларига 
боғланган ҳолда кенгроқ ѐритилиши ва ѐзма ѐки оғзаки 
тақдимот сифатида ўқитувчиларга тақдим этилиши 
лозим [2:8]. 

«Хорижий тил» фан дастури таҳлили шуни 
кўрсатдики, чет тили фанини касбга йўналтириб 
ўқитиш тамойили асосий тамойиллардан бири. 
Мамлакатимизда бу тамойилга қаратиб чет тилини 
ўқитиш мақсад қилиб олинган. Юқорида қайд этилган 
давлат томонидан белгилаб берилган талабларнинг 
қуйи босқичда қанчалик тўғри бажарилаѐтгани, В2 
даражадаги битирувчиларни тайѐрлаш жараѐнининг 
қандай даражада олиб борилиши, олий таълим 
муассасалари чет тиллари кафедралари томонидан 
яратилган ишчи дастурлар қандай яратилаятгани ва 
уларнинг ўқув жараѐнида қандай натижалар бераѐтгани 
ҳақидаги фикрларимизди келгуси мақолаларимизда 
ѐритиб берамиз. 

Oqıtıwshı ushın biliw iskerliginiń motivaciyasın qalay 

arttırıw, óz pánine qızıǵıwshılıqtı oyatıw, oqıwshılardıń 
tálim maydanın qanday keńeyttiriw máselesi bárqulla ak-
tual esaplanıp kelingen. Oqıtıwshınıń óz páninen sabaqtan 
tısqarı jumısı mektepte kerekli oqıw hám tárbiyalıq 
jumısları esaplanadı. 

Bunday jumıslar oqıwshılardıń pikirlewi, biliw hám 
rawajlanıw iskerligin belsendiligin arttıradı. Bunda 
oqıwshılar bilimi tereńlestirilip, kózqarasın keńeytiriwge 
xızmet etedi hám oqıwshılardıń óz pánine bolǵan 
qızıǵıwshılıǵın arttırıwda úlken tárbiyalıq áhmiyetke iye.  

Texnologiya páni boyınsha klasstan tıs jumıslar úlken 
ulıwma tárbiyalıq, rawajlandırıwshı áhmiyetke iye. Bunday 
jumıslar tek ǵana texnika tarawındaǵı psixomotor hám 
funkcional bilimlerin keńeytirip hám tereńlestirip qoymas-
tan, al mektep oqıwshılarınıń mádeniy kózqarasın, 
sawatlılıǵın keńeytiriwge, dóretiwshilik iskerligin, ruwxıy 
hám ádeplilik sanasın, estetikalıq sezimin qáliplestiriwge 
xızmet etedi hám nátiyjede basqa mámlekettiń úrip-ádetleri 
hám mádeniyatın úyreniw hám sol bilimler tiykarında óz 
mámleketi mádeniyatın jáne de tereńirek úyreniw ushın 
motivaciya wazıypasın atqaradı.  

Zamanagóy tálim texnologiyası tiykarında pedagogika 
oqıw pánleri boyınsha klasstan tıs jumıslardı shólkem-
lestiriw boyınsha bay tájriybege iye boldı. Búgingi kúnge 
kelip klasstan tıs jumıslar pánler aralıq integraciaylanıp, 
STEM tálimin payda etti.  

Úzliksiz kásiplik bilimlendiriw sistemasında texnologi-
ya boyınsha klasstan tıs jumıslar qatnaslar jantasıwlar 
tiykarında onıń mazmunı hám kórinisin talap etpekte. 

Kompyuter texnikası menen islew, sabaq barısında internet 
tarmaǵınan paydalanıw keń jolǵa qoyıldı.  

Klasstan tıs jumıslar – bul oqıtıwshı tárepinen mektep-
ten tısqarı waqıtta mektep oqıwshılarınıń hár qıylı iskerlik 
túrlerin shólkemlestiriw, bala shaxsın sociallastırıw ushın 
kerekli bolǵan shárayatlardı támiyinlew túri esaplanadı.  

Mekteptiń pedagogikalıq procesinde klasstan tıs 
jumıslar balaǵa tárbiyalıq tásir kórsetiw uqıplılıǵına iye: 
balanıń individual qabiliyetin rawajlandırıwǵa, 
oqıwshılardıń sanasında qatıp qalǵan stereotiplerdi jeńiwge, 
ózin-ózi qádirlew, ózine isenim, ózin sanalı basqarıwǵa 
járdem beredi.  

Sonday-aq, klasstan tıs jumıslar olardıń hár qıylı 
túrlerge ajıratıp balanıń jeke tájiriybesin, onıń insan 
iskerliginiń hár qıylılıǵı haqqında bilimin keńeyttiredi, bala 
kerekli ámeliy kónlikpe hám uqıplılıqlardı iyeleydi. 

Klasstan tıs jumıslar shınıǵıwlardıń hár qıylılıǵı bala-
lardıń túrli iskerlik túrlerine qızıǵıwshılıqtı, jámiyet 
tárepinen maqullanǵan nátiyjeli iskerlikte belsene qatnasıw 
sezimin rawajlandırıwǵa járdem beredi.  

Klasstan tıs jumıslardıń túrli kórinislerinde oqıwshılar 
tek ózleriniń individual ózgesheliklerin kórsetip ǵana qoy-
mastan, al toparda birge islesiw hám klasslaslarına bolǵan 
ǵamxorlıq, ózin basqa adamnıń ornına qoya alıw menen 
kónlikpelerin qáliplestiredi.  

Klasstan tıs jumıslar mekteptegi tárbiyalıq jumıslardıń 
ajıralmas bólegi esaplanıp, ol tálimniń ulıwma maqsetine 
oqıwshınıń jámiyet ómiri ushın zárúr bolǵan social tájiri-
ybeni ózlestiriwge hám jámiyette qabıl etilgen qádiriyatlar 
sistemasın qáliplestiriwge qaratıladı. 

Klasstan tıs jumıslardıń ózine tánligi tómendegi 
wazıypalarda kóriwge boladı: 

I Oqıwshıda pozitiv ―Men‖ koncepciyasın qáliplestiriw 
arqalı: 

a) basqa adamlardıń oǵan bolǵan qatnasıǵına isenim; 
b) ol yamasa bul iskerlik túrin nátiyjeli iyelewge isenim; 
c) ózin qádirlew sezimi payda boladı. 
Pozitiv ―Men‖ koncepciyası oqıwshınıń ózine bolǵan 

unamlı qatnasıqların hám ózin-ózi qádirlewdiń obyektivlig-
in xarakterleydi. Bul oqıwshınıń individuallıǵın jáne de 
arttırıwǵa tiykar boladı.  

1. Oqıwshılarda birge islesiw, jámáátlik ózara húrmet 
qatnasıqların qáliplestiriw. Erte social ómirge beyimlesiw 
ushın oqıwshı tek ǵana ózine emes, al basqa adamlarǵada 
únamlı qatnasta bolıwǵa umtıladı.  

2. Hár qıylı iskerlik túrleri menen tikkeley tanıstırıw 
arqalı oqıwshılarda nátiyjeli, jámiyetlik tastıyıqlanǵan 
iskerlikke bolǵan zárúrlikti qáliplestiriw, olarǵa oqıwshınıń 
jeke ózgesheliklerine, zárúrli kónlikpeler hám 
uqıplılıqlarına sáykes qızıǵıwshılıqtı qáliplestiriw. 

3. Oqıwshı kózqarasınıń ádeplilik, sezimli, sanalı kom-
ponentlerin qáliplestiriw. Klasstan tıs jumıslarda oqıwshılar 
ádeplilik túsiniklerin iyelew arqalı minez-hulıq normaların 
úyrenedi. Emociyalı dóretiwshilik iskerliginde estetikalıq 
kózqaraslardı qáliplestiredi. 

4. Intuitiv qızıǵıwshılıǵın rawajlandırıw. Klasstan tıs 
jumıslardıń bunday túrinde oqıw hám sabaqtan tıs shınıǵıw-
lardıń uzliksizligi sáwlelenedi, nátiyjede tálim procesiniń 
nátiyjeliligin arttırıwǵa qaratıladı.   

Klasstan tıs jumıslardıń mazmunı beyimlestirilgen 
jámiyetlik tájiriybe, insan ómiriniń túrli táreplerin 
psixikalıq jaqtan basınan keshirgen  hám oqıwshınıń jeke 
tájiriybesinde ámelge asırılǵan ilim, isskustvo, texnika, 
ádebiyat, adamlar arasındaǵı ózara qatnasıqlar, ádeplilik 
hám taǵı basqalardı óz ishine aladı. 

Klasstan tıs shınıǵıwlar mazmunınıń ózine tánligi 
tómendegishe xarakterlenedi: 

1. Psixikalıq emocional informaciyalıq jaqtan ústinligi 
(nátiyjeli tárbiyalılıq tásir etiw ushın oqıwshınıń sanasına, 
psixikasına, emociyasına, keshirmelerine itibar beriw 
kerek); 

2. Bilimniń ámeliy tárepi mazmunın orınlawshı 
áhmiyetke iye klasstan tıs jumıslardıń mazmunı túrli 
uqıplılıqlardı asırıwǵa qaratıladı. Klasstan tıs shınıǵıwlarǵa 
tálim kónlikpeleri jetilistiriledi. Klasstan tıs jumıslar 
mazmunında teoriyalıq tárepten ámeliy tárep ústinlik etken-
ligi sebepli, mazmundı oqıwshılar iskerliginen kelip 
shıqqan halda maqsetke sáykes boladı, olar arqalı social 
tájiriybeniń belgili bir tarawın ózlestiredi. 

Klasstan tıs jumıslardaǵı miynet iskerligi: úy, qol, 
jámiyetlik paydalı, xızmet hám taǵı basqa túrli miynet túrle-
riniń mazmunın sáwlelendiredi. Oqıtıwshı ushın klasstan tıs 
jumıslarda miynet iskerligin shólkemlestiriw belgili bir 
qıyınshılıqtı keltirip shıǵaradı, biraq onıń say háreketi sebe-
pli mektep oqıwshılarınıń túrli sistemalı miynet iskerligi 
beretuǵın tárbiyalıq nátiyjege arzıydı.  

Klasstan tısqarı jumıs kórinisleri onıń mazmunın ámelge 
asırıw shártleri esaplanadı. Klasstan tısqarı jumıslardıń júdá 
kóp kórinisleri bar. Xarakterlew obyektine qaray (individu-
al, toparlı, jámáátlik kórinislerge iye) hám tálimniń baǵdar-
ları, wazıypalarına qaray (estetikalıq, fizikalıq, aqlıy, 
miynet, ekologiyalıq, ekonomikalıq) túrlerge bólinedi.   

Klasstan tıs jumıs kórinislerin tańlawda onıń maqseti, 
wazıypaları tárbiyalıq áhemiyeti bahalanıwı kerek boladı.  

Klasstan tıs jumıstıń metod hám quralları – bul tálim 
usılları hám quralları bolıp, olardı tańlaw klasstan tıs 
jumıstıń mazmunı, dúzilisi menen belgilenedi. 

Klasstan tıs jumıslardıń mazmunı onıń imkaniyatları, 
maqseti, wazıypaları, mazmunı, kórinisleri, usılları hám 
quralları arqalı onıń ózgesheliklerin anıqlaw múmkin: 

1. Klasstan tıs jumıslar oqıwshılar iskerliginiń hár qıylı 
kórinisi jıynaǵı bolıp, olardıń shólkemlestiriliwi bilim-
lendiriw procesinde ámelge asırılatuǵın tárbiyalıq tásir 
menen birge oqıwshınıń jeke ózgesheliklerin qáliplestiredi.   

2. Waqıttı keshiktiriw. Klasstan tıs jumıslar bul úlken 
kishi máselelerden ibarat bolıp, nátiyjeleri óz waqtında 
keshiktiriledi hám bárqulla oqıtıwshı tárepinen 
gúzetilmeydi. 

3. Qatań tártip-qaǵıydalardıń joqlıǵı. Oqıtıwshı sabaqtı 
ótkeriwge qaraǵanda klasstan tıs jumıslardıń mazmunı, kó-
rinisleri, quralları, usılların tańlawda kóbirek erkinlikke iye 
boladı. 

Bir tárepten bunday jaǵdaylarda oqıtıwshı óz kóz-
qarasları hám isenimine sáykes háreket etiwi tiyis. Ekinshi 
tárepten oqıtıwshınıń tańlawı ushın jeke juwapkershilik 
artıp baradı. Qatań qaǵıydalardıń bolmawı oqıtıwshıdan 
baslamashıllıqtı talap etedi. 

4. Klasstan tıs jumıslar nátiyjeleri ústinen baqlawdıń 
joqlıǵı. Eger sabaqtıń májbúriy elementi oqıwshılar 
tárepinen oqıw materialın ózlestiriw procesi baqlansa, 
klasstan tıs jumıslarda bunday baqlaw joq. Jumıs nátiyjeleri 
túrli jaǵdaylarda oqıwshılardı gúzetiw  arqalı emprikalıq 
tárizde anıqlanadı. Mektep psixologı arnawlı qurallar jár-
deminde bul jumıs nátiyjelerin obyektiv bahalaydı.  

5. Klasstan tıs jumıslar tánepis waqtında sabaqtan keyin, 
bayram, dem alıs kúnleri sabaqtan tısqarı waqıtlarda alıp 
barıladı.  

6. Klasstan tıs jumıslar ata-analar hám basqa jası úlken-
lerdiń jámiyetlik tájiriybelerin kórsetiwge keń múm-
kinshilik beredi. 

Klasstan tıs jumıslar ózine tánliginen kelip shıǵıp, oǵan 
qoyılatuǵın talaplarǵa da ámel qılıwımız kerek: 

1. Klasstan tıs jumıslardı shólkemlestiriw hám ótkeri-
wde maqsetti qoya alıw májbúriy esaplanadı. Maqsettiń 
bolmawı oqıtıwshı hám oqıwshılar ortasındaǵı qatnasıqlardı 
buzatuǵın rásmiyatshılıqtı keltirip shıǵaradı, bunda bilim 
nátiyjeliligi tómenleydi. 

2. Baslawdan aldın kútiletuǵın nátiyjelerdi anıqlaw 
kerek. Bunday wazıypalar ulıwma maqsetke erisiwinde 
oqıwshılardıń jámiyetlik tájiriybeni ózlestiriwge hám 
pozitiv qádiriyatlar sistemasın  qáliplestiriwge járdem 
beredi.  

3. Klasstan tıs jumıslarda optimistlik qatnasıqlar, hár 
bir oqıwshıda eń jaqsısın tańlawǵa baǵdarlaydı.  

4. Shólkemlestiriwshi oqıtıwshı joqarı páziliyetlerge 
iye bolıwı kerek. Klasstan tıs jumıslarda oqıtıwshınıń 
oqıwshılar menen qatnası úlken áhmiyetke iye bolıp, onı 
jolǵa qoyıw oqıtıwshınıń jeke ózgesheliklerisiz ámelge 
asırıw múmkin emes. 

5. Klasstan tıs jumıslardı shólkemlestiriwde oqıtıwshı 
turaqlı pozitiv izleniwde bolıp, klasstaǵı bar jaǵdayǵa 
sáykes keletuǵın jańa kórinislerdi tańlap, jaratıwı kerek 
boladı. Klasstan tısqarı jumıslardıń nátiyjeli alıp barılıwı 
oqıtıwshınıń kreativligine baylanıslı boladı.  

Professor I.F.Xarlamovtıń pikirinshe, klasstan tıs 
jumıslardıń tómendegi túrleri bar bolıp, bular: pán 
dógerekleri, konferenciyalar, tańlawlar, kórgizbeler, bay-
ramlar, ekskursiyalar, kesheler hám taǵı basqalar. Bunday 
klasstan tıs jumıslardı ótkeriw ushın oqıtıwshıdan pedagog-
ikalıq sheberlikti talap etedi.  

Juwmaqlap aytatuǵın bolsaq, bul maqalada oqıwshılardı 
texnologiya sabaqlarında dóretiwshilik qabiletin rawaj-
landırıwǵa qaratılıp, pedagogikalıq tárepleri ashıp berildi. 
Klasstan tısqarı jumıslarda oqıwshılardıń dóretiwshilik 
qábiletin rawajlandırıwdıń ózgeshelikleri, usılları hám kó-
rinisleri haqqında sóz etiledi. Mekteptiń pedagogikalıq pro-
cesinde klasstan tıs jumıslar balaǵa tárbiyalıq tásir kórsetiw 
uqıplılıǵına iye, balanıń individual qabiletin rawaj-
landırıwǵa, oqıwshılardıń sanasında qatıp qalǵan stereo-
tiplerdi jeńiwge, ózin-ózi qádirlew, ózine isenim, ózin 
sanalı basqarıwǵa járdem beredi. Keyingi ilimiy 
miynetlerimizde klasstan tıs jumıslardıń ózine tán ózge-
shelikleri haqqında keńirek bayan etip maqala mazmunın 
bayıtıp baramız.  

REZYUME  
Ushbu maqolada texnologiya darslarida sinfdan tashqari ishlarni tashkillashtirish va o‘tkazish usullari haqida so‘z etiladi. 

Shuningdek, sinfdan tashqari ishlarning olib borish tartiblari, turlari, mazmuni amal qilish shart bo‘lgan qat‘iy talablar, oquvchilarning 
psixo-fiziologik holati, birgalikda ishlashishi, o‘zaro hurmat hislarini rivojlantirishda sinfdan tashqari ishlarning ahamiyati, oquvchilarn-
ing ijodkorlik va kreativ fikrlarini rivojlantirish masalalari haqida so‘z etiladi. 

РЕЗЮМЕ 
В статье речь пойдѐт о методах организации и проведения внеурочной работы на уроках технологии. Также речь идѐт о 

строгих требованиях к порядку, видам, содержанию проведения внеурочной работы, психо-физиологическому состоянию уча-
щихся, совместной работе, о значении внеурочной работы в развитии чувства взаимоуважения, развитии творческого и креа-
тивного мышления учащихся. 

SUMMARY 
In this article, we will talk about the methods of organizing and conducting extracurricular activities in the lessons of Technology. In 

the development of extracurricular activities, the importance of extracurricular activities in the development of activities, creative and 
creative thinking of students, including the types of procedures for carrying out extracurricular activities, the strict conditions in which 
they are obliged to comply, the psycho-physiologic conditions of students, the sense of respect for themselves, the ability to evaluate 
themselves. 

B.Turımbеtоv – úlkеn оqıtıwshı 
Qаrаqаlpаqstаn Rеspublikаsı хаlıq bilimlеndiriw хızmеtkеrlеrin qаytа tаyarlаw 

hám оlаrdıń qánigеligin аrttırıw аymаqlıq оrаyı  

strаtеgiyasi – Blum ―Rоmаshkа‖si. 
Ключевые слова: опыт, метод, прием, ―Кластер‖, ―Гроздь винограда‖,  ―Ромашка‖, ―Подсолнух‖, стратегия ―Ромашка‖ - 

―Ромашка‖ Блума. 
Key words: experience, method, technique, ―Cluster‖, ―Bunch of grapes‖, «Chamomile», «Sun flowers», strategy ―Chamomile‖ – 

―Chamomile‖  Bloom.  
 
Kirisiw. Búgingi dáwirdе hárbir muǵallimdi tómеndеgi 

sıyaqlı sоrаwlаr оylаndırıwı tábiyiy: 
-sabaqtı qalay qızıqlı hám janlı qılıw múmkin? 
-balalardı ózińniń pánińе qalay tartıwı múmkin? 
-sabaq barısında hárbir оqıwshı ushın jеtiskеnlik 

jaǵdayların qalay jaratıw múmkin? 
Pеdаgоgikаlıq tájiriybеlеr tálim-tárbiyadа jıllаr 

dаwаmındа tоplаnıp bаrılаtuǵın, úzliksiz dаwаm еtip 
bаrаtuǵın prоcеss еsаplаnаdı. 

XVII ásirdе Yа.А.Kоmеnskiy tárеpinеn tiykаr sаlınǵаn 
klаss-sаbаq sistеmаsı еngizilgеnnеn kеyin tek jеkе оqıwshı 
mеnеn еmеs, аl, pútkil klаss pеnеn tеńdеy qаrım-qаtnаs 
qılıw, hár bir bаlаnıń imkаniyatlаrın еsаpqа аlıw, оlаrdı 
tálim-tárbiya prоcеsinе qızıqtırıw, intеllеktin rаwаjlаndırıw, 
kognitiv bilimlerin arttırıw, kreativ hám sınli pikirlew 
kónlikpelerin qáliplestiriw sıyaqlı bir qаnshа másеlеlеr 
pеdаgоg-аlımlаr tárеpinеn jıllаr dаwаmındа úyrеnilip 
kеlindi.  

Búgingi bilimlеndiriwdiń tiykаrǵı mаqsеtlеrinеn bоlǵаn 
оqıwshınınıń kоgnitiv bilimlеrin аrttırıw, krеаtiv pikirlеwgе 
bаǵdаrlаw, hár qаndаy shárаyattа óz pоziciyasınа iyе 
bоlıwı ushın sınlı pikirlеw, mаshqаlаlаrdı аnıqlаw hám 
shеshimin tаbıwǵа úyrеtiw, usılаr аrqаlı оlаrdıń ómirdе óz 
jоlın durıs tаńlаwınа jónеltiw jumıslаrındа bir qаnshа 
tájiriybеlеr dúnya kólеmindе аlıp bаrıldı. 

Hár qándаy pеdаgоgikаlıq tájiriybе nátiyjеsindе 
оqıtıwdıń qаndаy dа mеtоdı, usılı yaki tехnоlоgiyası 
jаrаtılıp kеń pеdаgоgikаlıq jámáátshilikkе usınıs еtilеdi. 
Búgingi kúni оqıtıwshılаrımızdа оqıtıwdıń zаmаnаgóy 
mеtоdlаrın qоllаnıwdа birаz tájiriybеlеrdiń jеtispеwshiligi 
sеzilmеktе. Sebebi, oqıw-tárbiya procesine pedagogikalıq 
texnologiyanı engiziw ushın aldın, oqıtıwshı pedogogikalıq 
texnologiyalar haqqında bildirilgen pikirlerdi, 
pedagogikalıq texnologiya táriyplerin, formaların, 
maqsetin, áhmiyetin biliwi hám engiziw mexanizmlerinen 
xabarlı bolıw kerekligi haqqındaǵı pikirlerge qosılıw orınlı.  

Biz bul mаqаlаmızdа  еń jiyi qоllаnılıp júrgеn, ápiwаyı 
dеp túsinеtuǵın, lеkin bаzı túsinbеwshiliklеr tiykаrındа 
qоllаnılıp júrgеn ―Klаstеr‖, ―Rоmаshkа‖ mеtоdı hám 
usıllаrınаn  bilim bеriw prоcеsindе qаlаy qоllаnıw kеrеkligi 
hаqqındа bir qаtаr usınıslаrdı bеrеmiz. 

Ádebiyatlar analizi. «Klaster» haqqında bir qansha 
ádebiyatlarda maǵlıwmatlar berilgen. Klаstеrdi bаzı 
mаǵlıwmаtlаrdа mеtоd [1:28], [3:98], bаzı mаǵlıwmаtlаrdа 
usıl, jol [2:82] (priyom) yaki tехnikа dеp júritеdi. 
Qаrаqаlpаq tilindе ―priyom‖nıń dа, tехnikаnıń dа 
qаrаqаlpаq tilindеgi аwdаrmаsı ―usıl‖ sózi bоlǵаnlıǵı 
sеbеpli mаqаlаmızdа dа usıl dеp júritеmiz. Bir qatar 
ádebiyatlarda bul usılǵa tómendegidey tárip berilgen: 

 Klаstеr usılı pеdаgоgikаlıq didаktikаlıq 
strаtеgiyanıń bеlgili túri bоlıp, оl оqıwshılаrǵа iqtıyarıy 
mаshqаlа (tеmа)lаr bоyınshа еrkin, аshıq оylаwı hám jеkе 
pikirlеrin biymálеl bаyan еtiw ushın shárаyat jаrаtıwǵа 
járdеm bеrеdi. 

 Bul usıl аnıq оbyеktkе bаǵdаrlаnbаǵаn pikirlеw 
kórinisi bоlıp еsаplаnаdı. 

 Оnnаn pаydаlаnıw insаn miy хızmеtiniń islеw 
principlеri mеnеn bаylаnıslı ráwishtе ámеlgе аsаdı. 

 Usıl bеlgili bir tеmаnıń оqıwshılаr tárеpinеn tеrеń 
hám puхtа ózlеstirgеngе shеkеm pikirlеw qábilеtiniń bir 
qáliptе bоlıwın támiynlеwgе хızmеt qılаdı. 

 
Klastеrdi dúziw qaǵıydalarındа tómеndеgi kórsеtpеlеr 

bеrilgеn: 
1. Aqılıńız (оyıńız)ǵa kеlgеn barlıq nársеni jazıń. Idеya 

sıpatın dоdalamań: оlardı ápiwayı túrdе jazıń. 
2. Оrfоgrafiya hám basqa faktоrlarǵa itibar bеrmеń. 
3. Ajıratılǵan waqıt tamam bоlǵansha jazıwdı tоqtatpań. 

Еgеrdе aqılıńızǵa idеya kеliw tоqtasa, оnda jańa idеyalar 
payda bоlaman dеgеnshе qaǵazǵa súwrеt salıń. 


